Вячеслав Гайзер корис сыктывкарса олысьясӧс сьӧлӧмсянь примитны Лызьӧн котралысь мастеръяс костын мирса кубокын участвуйтысьясӧс да гӧсьтъясӧс.

«Пыдди пуктана ёртъяс! Миянӧс виччысьӧ войтыркостса тӧдчанлуна зэв ыджыд лоӧмтор. Рака тӧлысь 14 лунсянь 20 лунӧдз Сыктывкарын мунас Лызьӧн котралысь мастеръяс костын мирса кубок. Миянӧ воасны иностраннӧй делегацияяс да Россияса мукӧд дінмуысь гӧсьтъяс. Вайӧ жӧ ӧтвылысь миян гӧсьтъяслы вӧчам бур олӧм да шойччӧм. И сэки найӧ кутасны пӧся казьтывны миян Коми Республиканымӧс», - шыӧдчис Коми Республикаса Юралысь Вячеслав Гайзер.

«Пыдди пуктана ёртъяс! Миянӧс виччысьӧ войтыркостса тӧдчанлуна зэв ыджыд лоӧмтор. Рака тӧлысь 14 лунсянь 20 лунӧдз Сыктывкарын мунас Лызьӧн котралысь мастеръяс костын мирса кубок. Миянӧ воасны иностраннӧй делегацияяс да Россияса мукӧд дінмуысь гӧсьтъяс.

Кута лача тіян отсӧг вылӧ: зэв ёна кора пыдди пуктӧмӧн матыстчыны миян гӧсьтъяс дорӧ! И ковмас кӧ тіянсянь кутшӧмкӧ отсӧг — шуам, кыдзи аддзыны улича либӧ вузасянін — вежавидзӧмӧн отсалӧй. Нюммунӧй весиг сэк, кор онӧ вермӧй нинӧмӧн отсавны. Мукӧддырйиыс сӧмын сьӧлӧмсянь матыстчӧмыс коланаджык.

Вайӧ жӧ ӧтвылысь миян гӧсьтъяслы вӧчам бур олӧм да шойччӧм. И сэки найӧ кутасны пӧся  казьтывны миян Коми Республиканымӧс.

Кута лача тіян вылӧ да ставнытӧ видза кора тайӧ тӧвся медтӧдчана спортивнӧй старт вылӧ — Лызьӧн котралысь мастеръяс костын мирса кубок вылӧ!»
*** Лызьӧн котралысь мастеръяс костын мирса кубок мунас Сыктывкарын Р. Сметанина нима  республиканскӧй лызь комплекслӧн база вылын 2015 вося рака тӧлысь 14 лунсянь 21 лунӧдз. Ордйысьӧмъясын участвуйтас 842 лыжник 16 странаысь: Казахстанысь, Беларусьысь, Швецияысь, Швейцарияысь, Австрияысь, Данияысь, Канадаысь, США-ысь, Эстонияысь, Австралияысь, Германияысь, Францияысь, Норвегияысь, Испанияысь, Италияысь. Суйӧрсайса медыджыд командаӧн лоӧ Финляндия (38 морт). Россияса командаӧ пырӧ 630 морт 51 дінмуысь.

Спортивнӧй уджтас серти, кытчӧ пырӧны ордйысьӧмъяс 5, 10, 15, 30 да 45 км вылӧ свободнӧй да классическӧй стильӧн да эстафетаяс, сідзжӧ сеталасны разнӧй сикаса 468 медаль. Участвуйтысьяслӧн арлыдыс — 30 арӧссянь 85 арӧсӧдз.

Сыктывкарын Лызьӧн котралысь мастеръяс костын мирса кубок нуӧдӧм йылысь решение (ветеран-лыжникъяс костын мирса чемпионат) примитӧма 2011 воын. Котыртысьясыс — Лызь спорт ветеранъяслӧн войтыркостса ассоциация. Мастеръяс костын мирса кубок нуӧдӧны разнӧй странаясын 1980 восянь.
